
СУЗ БОШИ

Бугун биз ЯНГИ даврда яшаяпмиз. Бу давр фан ва техни- 
канинг юксак тараккий этиши баробарида глобаллашув жа- 
мият х,аётининг барча жабх,аларини шиддат билан в;амраб 
олаётгани, оммавий маданият хуружи ёш авлод калби ва 
рухдни турли воситалар оркали забт этишга уринаётгани 
билан характерланади. Ана шундай мураккаб ва зиддиятли 
шароитда дунёни оммавий маданият хуружидан, маънави- 
ятсизлик ва ахлоксизлик гирдобидан сакдаб кола оладиган 
ягона куч -  адабиётдир. Адабиёт ана шу жих,ати билан х,ам 
маънавиятнинг посбонидир.

Ёш авлодни Ватанга мух,аббат рух,ида тарбиялаш
-  х,аётий эх,тиёж. Хуш, бунга кандай эришмок; мумкин? 
Нав1̂ ирон авлод к;албига бу рух,ни сингдиришнинг энг 
самарали ва энг таъсирчан воситаси нима? Албатта, ада
биёт. Шу 5финда замондош олимлардан бирининг мана 
бу фикри ёдга келади: «Математика, физика, кимё каби 
аник; фанлар бир илм одамини етиштириши мумкин. 
Бирок; х,ак;икий ватаннарварни фак;ат ва фа^ат адабиёт 
тарбиялайди».

Шунинг учун х,ам мух,тарам Президентимиз «Ада- 
биётга эътибор -  маънавиятга, келажакка эътибор», эка- 
нини алох,ида таъкидлайди. Шу боне давлатимиз ра?^бари: 
«Агар биз Узбекистонимизни дунёга тараннум этмок;чи, 
унинг кадимий тарихи ва ёруг келажагини улугламок;чи, 
уни авлодлар хотирасида бокий сак,ламок;чи булсак, ав- 
валамбор буюк ёзувчиларни, буюк ижодкорларни тарби- 
ялашимиз керак», дея хитоб килади.

Адабиётнинг маънавий камолот воситаси сифатидаги 
мавкеи, дарх,акик;ат, алох,ида. Ато1у1и шоиру адиблар ижо- 
ди, миллат тарихида мух,им урин тутувчи бадиий асарлар 
тах,лили х,ам бу фикрни кувватлайди. Зеро, муайян мил- 
латнинг маънавий даражаси адабиётининг таравдиёти 
даражасидан баланд була олмайди. Бу хусусият адабиёт 
ва маънавиятнинг узвий ало^адор х,одисалар экани, би- 
рининг ривожисиз иккинчисининг такомилини тасаввур 
этиш мумкин эмаслиги ?^ак;идаги аён х,ацикатни яна бир 
карра тасдиклайди.



АДАБИЁТ -  МАЪНАВИЯТ КУЗГУСИ 

Узбекнинг узлиги

Миллатнинг миллатлиги кадриятларига кура бел- 
гиланади. Миллий кадриятлар -  миллатнинг сийрати, 
унинг киёфасини белгиловчи мезон. Унинг неча минг 
йиллар давомида шаклланган, яшаш тарзига, 5(;аётининг 
мазмунига айланган фазилатлари тажассуми. Тарих 
шох,ид: кадриятларини йукота борган миллат узлигидан 
х,ам мах,рум була боради. Таназзулга юз тутади, миллат 
сифатидаги киёфасини бой беради. Замоннинг бугунги 
шитоби, дунёни тобора кенг камров билан тасарруфига 
олаётган глобаллашув шиддати, к;адриятларни бамисо- 
ли 04 аждах,одек уз комига тортаётган оммавий мада- 
ният тахдиди шароитида узлигини асраб кола билиш, 
маънавий юксакликка эришиш камдан-кам миллатга 
насиб этади. Бунинг учун миллатнинг томири асл сар- 
чашмалардан сув ичиши, маънавияти ук; илдизларидан 
узилмаган булиши зарур. Узбекнинг асрлар синовидан 
утиб келаётган ана шундай кадриятларидан бири бу
-  ёши улугларни муносиб даражада х,урмат килмок;дир. 
Бу сингари кадриятларни маънавиятимизнинг ажралмас 
кисмига айлантиришда халк огзаки ижоди намуналари- 
нинг, ёзма бадиий адабиётнинг урни бекиёс.

Илдизлар х,аь̂ ида суз очдик. Бу миллатнинг зуваласи 
«К;ари бор уйнинг зари бор», «К^ариси бор уйнинг пари- 
си бор, нариси бор уйнинг бариси бор» сингари теран 
5^икмат сувлари билан к;орилган. «Ёшнинг х,урмати -  1̂ арз, 
карининг х,урмати -  фарз» сингари х;аётий наклларнинг



умри миллатимиз умри кадар кадимий экани исбот та- 
лаб килмайди. Буюк мутафаккир бобокалонимиз Мах,муд 
Кошгарий таъбирича, Тангри давлат куёшини бизнинг 
миллатимиз к5фгонларидан кукка чикарган, уни барча- 
дан устун килган, х,ацик;ат йулида курашмок учун куч 
берган. У билан х,амкорлик к;илганларни, унга тарафдор 
булганларни азиз ва мукаррам этган -  нима учун? Би- 
ринчи навбатда, юксак маънавияти, комил хулк;и учун. 
Каттага х,урматда, кичикка иззатда булгани учун. Биз- 
да отаси утирган уйнинг томига чикмаслик, ёшларнинг 
карияларга биринчи булиб салом бериши -  азалий урф. 
Юзма-юз келганда кексаларга йул бериш, к;улида огир 
юки булса, ёрдамга шошилиш -  тарбия белгиси. Эгал- 
лаган мансабидан, бойлигидан катъи назар, ёшларнинг 
улуглар олдида узини камтарин тутиши, туй-маъракаю 
издих,омларда уларни турга утказиши -  миллий удум, гу- 
зал одоб нишонаси. Жамоат транспортида утирган жойи- 
ни карияларга бушатиш -  оддий карз. «Фавойид ул-ки- 
бор» девонида «Карилиг истар эсанг, кариларни х,урмат 
тут», «Лутф айла к;ариларга десангким узун яшай» -  деб 
ёзар экан, х,азрат Алишер Навоий халщмиз тийнатидаги 
ана шу каби фазилатларнинг келажак авлодлар томони- 
дан муносиб давом эттирилишини истагани аён.

Шукрлар булсинки, биз она халк;имиз тарихининг 
мураккаб ва зиддиятли даврларида х,ам бу к;адриятларни 
саклаб кола билдик. Наинки сакладик, улуг бобокалони
миз орзу килганидек, XXI асрга х,ам безавол олиб утиб, 
изчил давом эттираётирмиз. Мух,тарам Президентимиз 
Ислом Каримов томонидан янги 2015 йилнинг «Кекса- 
ларни эъзозлаш йили» деб номланиши замирида ана 
шундай теран мазмун мужаесам. Конституциямиз кабул 
килинганининг 22 йиллигига багишланган тантана- 
ли маросимдаги маърузасида давлатимиз рах,барининг: 
«Х а̂р кандай жамиятнинг ёши улуг одамларга булган эъ- 
тибори ва гамхурлиги унинг маданий даражасини бел-

гилайди», деган хикматли ибораси халцимизнинг асрий 
хаётбахш анъаналарини ифода этгани билан алох,ида 
ах,амиятга эга.

Халкимизда «Кариликни донолик безар» деган теран 
накл бор. Дарх,акицат, х,аётнинг осон булмаган, мураккаб 
ва зиддиятли йулларида минг бир синовии енгиб, кат- 
та тажриба мактабини утаган ёши улуглардан жуда куп 
нарса урганиш мумкин. Уларни донишмандлик академи- 
ясининг академиклари дейилса, асло хато булмас. Ана 
шу донишмандлик академиясида, х,икмат дарсхонасида 
тах,сил олган авлод х,еч качон кам булмайди.

Аждодларнинг х,икмат дарсхонасида тах,сил олган ав
лод, шубдасиз, хиёнатдан йирок булади, х,аромдан х,азар 
килади. Луьд^а х,алоллиги унинг учун х,аётий аъмол дара- 
жасига кутарилади. Саховатни узига пеша тутади. Одам- 
ларга, жамиятга фойда келтиришни х,ам фарз, х,ам карз 
деб билади. Бундай одамларнинг кунайиши эса, жамият- 
нинг бахти. Зеро, жамият маънавиятини ана шундай шах- 
слар юксалтиради. Янги йилнинг «Кексаларни эъзозлаш 
йили» деб номланиши замирида нечоглик теран мох,ият 
борлиги шундан х,ам аён.

Х|азрат Алишер Навоийнинг «Х,олоти Пах,лавон 
Мухаммад» асаридаги мана бу сузларига к;улок тутай- 
лик: «Ота болани шунинг учун тарбия к;иладики, токи 
у катта булганида гамхурлик килсин». Улуг ёшга етган 
ота-онага эх,тиром курсатиш одамийликнинг асосий 
шартларидан. Бу туйгу, бу фазилат узбекнинг боласига 
она сути, оиладаги тарбия, маънавий мухит оркали бола- 
ликдан сингдирилади. Х,азрат Навоий каби улуг адибла- 
римиз асарлари оркали улар шууридан мустахкам урин 
олади. Мухтарам Президентимизнинг боя тилга олинган 
маърузасидаги: «Барчамизни ок; ювиб, ок; тараган, она- 
юртимизнинг огир юкини, унинг кувонч ва ташвишини 
умр буйи елкасида кутариб келган муътабар боболари- 
миз ва момоларимизни, ота-оналаримизни рози к;илиш,

уларнинг дуосини олиш -  дунёдаги энг улуг, энг савобли 
иш», деган теран ва хаётий фикри замирида х,ам ана шу 
5̂ ак;ик;ат мужассам.

Таассуфки, бугунги кунда, айницса, айрим Гарб дав- 
латларида ота-онани к;адрламаслик, болалигида улар- 
дан канчалар мех,р курганини унутиш, кексайган чогида 
уларни уз х,олига ташлаб к;уйиш, гарибхоналарга топпти- 
риб юбориш сингари ножоиз ?!;оллар куп кузатилмовда. 
Рарб тафаккур тарзига кура, вояга етгач, фарзанд бу- 
тунлай мустакил шахсга айланади. Жумладан, 18 ёшдан 
тулик алох,ида яшашга утиш америкалик ёшлар учун та- 
биий х,аёт тарзи, деб к;абул килинади. Одатда коллежга 
киргач, бола ота-она билан бирга яшамайди, ёто1рсонада 
ёки ижара уйда туради. Гуё шундан сунг у ота-она 
угитларига, маслах,атларига мутлак;о Э5̂ тиёж сезмайди. 
Энди у истаган ишини уз хох,ишича, х,еч кимнинг йул- 
йуригисиз амалга ошириши мумкин. Майли, эх,тимол, 
ёшларга муста1?иллик бериш, уларни муайян ь^олиплар 
билан чегаралаб куймаслик маъносида бу х,олатлар би
лан кайсидир даражада муроса к;илиш мумкиндир. Лекин 
бу дегани кексайиб,, мех,натга лаёкатини йукотган, фар- 
занди -  нуридийдасининг ёрдамига мух,тож ота-онага 
ме?^р курсатмаслик, куллаб-к;увватламаслик керак, уни 
ёлгизлик гирдобига ташлаб к;уйиш керак, дегани эмас- 
ку ахир. Ёшларимизни миллий маънавиятимизга, азалий 
кадриятларимизга ёт булган ана шундай гоялардан асра- 
шимиз зарур.

Бизда эса, ота-онани к;адрлаш масаласи давлат сиё- 
сати даражасига кутарилган. Асосий конунимиз -  Кон- 
ституциямизнинг 66-моддасида: «Вояга етган, ме^натга 
лаёкатли фарзандлар уз ота-оналари х,ак;ида гамхурлик 
килишга мажбурдирлар», деб белгилаб куйилгани бунинг 
ёркин исботидир.

Модомики жамият кадди букилса-да, орзулари син- 
маган катта авлод вакилларини куллаб-кувватламас экан,



улар рух,ан чукиши, узидаги аьутий сало5^иятни эл-юрт 
манфаати йулида сафарбар этишга куч топа олмаслиги, 
аксинча, ишончсизлик гирдобига тушиши мумкин. Кек- 
саларни эъзозлаш шунинг учун ?̂ ам ?^аётий эх,тиёждир. 
«Бугун фахрийларимизнинг х,урматини жойига куйиш, 
х,ар кайси кекса одамнинг юрагига етиб бориш, кунглини 
кутариш, шу билан бирга, уларнинг х,аётини мазмунли 
к;илиш йулида олиб бораётган ишларимизни кучайти- 
риш, самарасини ошириш зарур», деганда мух,тарам Юр- 
тбошимиз худди ана шу х,акикатни назар да тутганлар.

Кекса авлодни х,ам моддий, х,ам маънавий жих,атдан 
куллаб-кувватлаш, жамият х,аётидаги фаол иштирокини 
рагбатлантириш бизда давлат сиёсатининг му?!;им бир йу- 
налишини ташкил этаётир. Утган 2014 йилда кекса ав- 
лодга давлат бюджети х,исобидан 11 триллион 618 мил
лиард сумдан ортик; пенсия, 105 миллиард сумдан зиёд 
нафакалар тулангани бунинг ёрк;ин исботидир. Прези
дентимиз таъбири билан айтганда, «Дунёдаги камдан- 
кам давлатлар каторида бугунги кунда давлатимиз пенси- 
яга ажратадиган маблагнинг мивдори уртача ойликнинг 
41 фоиздан зиёдини ташкил этиши х,ам шундан далолат 
беради».

Узбек халк;и кексаларни «хонадонимиз курки», «уйи- 
миз файзи», «нуроний», «пири бадавлат» сингари си- 
фатлар билан улуглайди. Шоиру адибларимиз бадиий 
асарлари оркали ёш авлод к;алби ва рух,ига бу туйгуни 
мудом сингдириб келади. Кексаларга х,амиша эх,тиром 
курсатиш, дуосини олиш, доно угитларига доимий ра- 
вишда амал килиб яшаш, х,еч шубх,а йук;ки, х,аётимизни 
безайди, турмушимизга мазмун багишлайди. Кекса авлод 
кунглининг ободлиги жамият маънавияти юксалишининг 
мух,им омилидир. Юксак маънавият эса, узбекнинг узли- 
гини дунёга намоён этади, давлатимиз истик;болининг 
нурли булишини таъминлайди.

МУКАММАЛ ЖАМИЯТ ОРЗУСИ

Адабиёт барча замонларда х,ам юксак идеални куйла- 
ган. Чинакам бадиий асар кай бир услубда, кандай шаклда 
ижод этилмасин, хамма даврларда х,ам шахе камолотига 
хизмат килган. Улуг мутафаккир ижодкорлар эътироф эт- 
ганидек, тил ва адабиёт миллат мавжудлигииинг, жамият 
равнакининг асосий шартидир.

Баркамол шахе биринчи навбатда оила багрида шакл- 
ланади. Авлод тарбиясида оилавий мух,ит х,ал килувчи 
ахамиятга эга экаии исбот талаб килмайдиган х,ак;ик;ат. 
Инсои пок тийиат билан тугилади. Шунинг учун дам 
халкимизда болага нисбатан «мургак», «бегунох,» си- 
фатлари кулланади. Энди оиладаги мух,ит таъсирида 
унинг табиатида ё маърифат -  эзгу амалларга интилиш 
ёхуд кабохат -  ёвузликка булган майл етакчи хусусиятга 
айланади. Ана шу додиса бадиий адабиётда камдан кам 
холлардагина бутун мураккабликлари, зиддиятлари би
лан талкин этилган. Буюк адиб Абдулла Ьуодирий асарла
ри адабиётшунослик учун бу жихатдан хам бой материал 
бериши мумкин.

«Уткан кунлар»нинг бош к,ахрамони Отабек -  рост- 
гуй, халол, жасоратли ва миллатнарвар шахе. Бунинг 
устига, у замона ахволидан хабардор, очик; фикрли йи- 
гит. Бу фазилатлар унга аслида кондан утган ва оилавий 
мухит таъсирида камолга етган. Романдаги оилавий му- 
носабатлар кун жихатдан идеал эканлигини тан олмас- 
лик имконсиз. «Хотини билангина эмас, умуман уй ичи- 
си билан хар кандай масала устида булса булсин узок;

сузлашиб ултурмайдиган» Юсуфбек х,ожи чин маънода 
х,урматга лойик; зот. Оила аъзоларининг унга муносабати 
х,ам шунга яраша. Адибнинг ёзишича: «Отабекми, она- 
сими, Х,асаналими, ишк;илиб уй ичидан бирортасининг 
сузлари ва ё кенгашлари булса, келиб х;ожининг юзига 
карамасдан (барча таъкидлар бизники -  Я. Ж ) сузлай 
берадирлар; мак;сад айтиб биткандан сунг секингина ку- 
тарилиб унинг юзига карайдирлар».

Оилабошининг юзига тик карамаслик -  бугунги кун
да х,ам ноёб бир х,ол. Бунга эришмок; осон эмаслиги аён. 
Оиладаги мух,итни соглом caiyia6 туришда фавк;улодда 
а?5;амиятга эга булган узаро х,урматнинг бу даражага кута- 
рилишида бош омил, шуб55;асиз, Юсуфбек х,ожининг Худо 
берган табиатидир; «Дожи бир неча ва^т сузлагучини уз 
огзига тикилтириб ултургандан сунг, агар маък;ул тушса 
«хуб» дейдир, гапка тушунмаган булса «хуш» дейдир, 
номаъкул булса «дуруст эмас» дейдир ва жуда х,ам узига 
номаъкул ган булса бир илжайиб куйиш билан кифояла- 
ниб, мундан бошк;а суз айтмайдир ва айтса х,ам уч-турт 
калимадан нарига ошмайдир. Уй ичи унинг бу феълига 
жуда яхши тушунганликларидан куиинча бир огиз жавоб 
олиш билан кифояланадирлар». Киёс: бугунги оилавий 
можароларнинг аксари отанинг к;ай уринда нимани суз- 
лашни, к;андай вазиятда сукут саклашни билмаганида, 
укувсизлигида, оилада ана шундай мух,итни ташкил к;ила 
олмаганида эмасмикан? Зеро, ноурин сузланган х,ар бир 
суз, х,ар к;андай ножоиз х,аракат тескари натижа бериши 
аён. Абдулла Кодирий бугунги авлодга бу жих,атдан х,ам 
бек;иёс сабок; бериб келаётир.

Юсуфбек х,ожининг эх,тиромга муносиб экани яна 
шунда куринадики, х,атто «чала думбул табиатлик.., аммо 
эрига уткирлиги билан машх,ур» Узбек ойим х,ам унинг 
билан х,ар к;аидай шароитда х,исоблашади. Аксар х,олларда 
эрига «ганини уткиза олса» х,ам. Узбек ойим ундан «бир 
илжайиш жавобини олса, дами ичига тушадир».

и



Х,ар кандай масалада етти улчаб бир кесадиган, шу боис 
оилада х,ам, жамиятда х,ам муносиб мав^ега эга Юсуфбек 
х,ожи ва унинг ёлгиз уеш. Отабекнинг узаро муносабатла- 
ри зфганишга арзирлидир. Х,ар иккаласи х,ам юртнарвар, эл 
гамини 3̂3 гами деб х,ис этадиганлардан. Шу сабабли ногах,он 
ь̂ ипчок; ьдаргинига гувох, булган Отабек каттик; изтироб че- 
кади. Юрт сзфаб турган амалдор отасини бу в;абох,атнинг 
сабабчиларидан деб гумон кдпиб, бир алами минг булади. 
Ота-}тил }фтасидаги очик мулок;отгина бу масалага ойдин- 
лик киритади. «Узинг 5 ^ а б  к^ф, зтлим, -  дейди озор чеккан 
ота, -  уз кулимиз билан узимизникини кесишдан мамлакат 
учун кандай фойда бор? Башарти мен бу вахщатка ишти- 
рок кдпган булсам, кайси акп ва кандай манфаатни кузатиб 
к>таилишкан буламан? Агарда маним юрт с^фамода ва шу 
восита билан бойлик орттирмок^а орзум булса, бошкалардан 
х,ам кура уз }тлимга -  сенга маълум булмасмиди? Нега х,ар 
бир нарсага етган а^пинг шунга колганда оксайдир? Нега 
ёнган юрагимга сен х,ам задар сочасан?»

Бундай самимий кунгил изх,ори, табиийки, Отабекка 
таъсир этмай колмайди. У «уз х,ужумининг 5!;аксиз» эка- 
нига амин булади. Узаро ошкора сух,бат ота-угил зфтаси- 
даги тушунмовчиликка барх,ам беради. Романда х,ар бир 
масала талкинида к;ах,рамонлар рух^иятининг ана шундай 
теран тахдилини кузатиш мумкин. Романда ота-бола, она- 
бола, эр-хотин, кайнота-келин, кайнона-келин -  умуман, 
оилавий муносабатлар миллий урф-удумлардан келиб 
чик;иб, теран бадиий талкин этилган. Мана, яна бир калтис 
вазиятда -  Отабекни Зайнабга уйлантириш масаласи ку- 
тарилганда, бу муносабат к;ай тарзда намоён булади: 

«Узбек ойим келиб киргандан сунг Юсуфбек х,ожи 
бир неча вакт уйлаб колди... Анчагина сузсиз ултургандан 
сунг 5^ожи мулойимона суз очди:

-  Углим, х,али сан эшитдингми-йукми, х^айтовур биз 
санинг устингдан бир иш килиб куйдик...

Отабек, маълумки, уларнинг «килиб куйган ёки к;ил-

мокчи булган ишларини» албатта билар эди. Шундок; х,ам 
булса билмаганга солинди:

-  Аьу1лик кишиларнинг угуллари устидан к;илган иш- 
лари албатта номаъкул булмас, -  деди.

Х^ожи )тлининг бу жавобидан ерга каради ва нима деб 
давом килишни билмай колди».

Биз ушбу вазиятни к;алтис деб атаганимиз сабаби, 
агар оилавий муносабатлар катъий мезонга таянмаган 
булса, узаро ?!;урмат-иззат жойига куйилмаса бу уринда 
оила нойдеворига дарз кетиши эх,тимолдан холи эмас 
эди. Бир-бирини тушуниш урнига дах,анаки жанг юз бе
риши х,ам мумкин эди. Отабекнинг сузлари бундай вази- 
ятда аклли угилдан кутиладиган энг ок;илона жавоб. Унда 
нафакат ота-она хох;ишига ризолик, шунинг баробарида 
эътироз х,ам мужассам. Бирок; бу эътироз бени^^оя мада
ний тарзда, донишманд отани х,ам уйлантирадиган, керак 
булса, нокулай вазиятга солиб куядиган шаклда изх,ор 
этилмокда. Юсуфбек х,ожининг «ерга к;араши ва нима деб 
жавоб килишни билмай колиши» сабаби шунда.

Суюкли Кумуши билан турмуш курган бахтиёр Ота- 
бекни яна уйлантирдилар -  нима учун? Кимга керак эди 
шунча можаро? Зарурмиди саодатманд ошик-маъшук; 
турмушига за^^ар солмок;? Лозиммиди бахтли севги 
киссасининг изтиробли якун топмогига сабаб булмок;? 
Бунинг учун КИМ айбдор? Орзу-х,авас куйидаги ота-она- 
ми? Ёлгиз кизидан узокда булишни, Тошкентга узатиш- 
ни истамай, Маргилонда яшашини хох;лаган Мирзакарим 
кутидор билан Офтоб ойимми? Мух,аббатидан узга айби 
булмаган Кумушми ёки уйланган, оилали Отабекка тур- 
мушга чиккан Зайнабми? Шу ва шу каби саволлар ким- 
ларни уйлантирмаган дейсиз? Бу борадаги мунозаралар 
х,али х,ануз давом этаётир. Токи фикрлайдиган одамлар 
бор экан, токи «Уткан кунлар» мутолаасидан х,аловат 
топадиган китобхон мавжуд экан, бу сингари бах,слар 
интих,осига етмаслиги аён.

Бизнингча, бу саволларга жавобни муаммонинг ил- 
дизидан -  оилавий муносабатларнинг мингйиллар да
вомида шаклланган анъаналари замиридан кидириш за
рур. Асарда узбек оиласидаги маънавий мух,ит бетакрор 
Таллин этилган. Отабекнинг Маргилондан уйлангани, 
адиб таъбири билан айтганда, «...отаси учун унча ризо- 
сизликка мужиб булмаса х,ам, аммо унинг угил туйиси- 
дан бошлаб, Тошканд к;изларини ост-уст к;илиб, «бунинг 
к;изи яхши булса х,ам, уй-жойлари ярамас экан; бунинг 
уй-жойлари тузик булса х,ам, к;изи курксиз экан; бунинг 
кизи-да, уй-жойлари-да тузик, бирок; зоти нас экан» деб 
к;из, куда, уй-жой, наел ва насаб текшириб юргучи Уз
бек ойимнинг Отабекни уйлантириб, бунинг оркасидан 
курадурган орзу-х,авас, тую томошаларини шартта кесиб 
куйган бу уйланишга нима дейиши ва кандай караши ал- 
батта маълум эди».

Аён булганидек, Отабекнинг уйланиши Юсуфбек 
х,ожида жиддий эътироз уйготмаган булса х,ам, Узбек 
ойим учун кутилмаган дол эди. Зеро, «унча-мунчатую аза- 
ларга «кавшим кучада колган эмас», деб бормайдиган», 
урда хонимлари учун х,ам «онахон» макомида булган, «уз 
уйида ултурганида х,ам устидаги атлас куйнак билан ад- 
рас мурсакни, ок; Ш05̂ и дакана билан к;ах,рабо тасбих^ни 
куймайдиган» Узбек ойим углининг узбошимчалигини
-  «кошлик;, кузлик бир анди» билан турмуш курганини 
кечириши мах,ол эди. К^олаверса, Отабекнинг Кумушга 
уйланишида узбек оиласининг асрлар мобайнида шакл
ланган, х,ар бир фарзанд катъий амал килиши шарт бул
ган бир удумига риоя этилмаган -  бу иш ота-она рухса- 
тисиз, уларнинг ок фотих,асини олмай бажарилган эди. 
Вах,оланки, «огма» Узбек ойим дам Кумушни кургач, 
ёктириб колади. Отабек ота-она ризоси билан уйланга- 
нида, э?(;тимол, бу мух;аббат киссасининг хотимаси узгача 
булмоги ?<;ам мумкин эди.

Бугун кайнона-келин муносабатлари х,акида гапириш

купрок урф булган. Кузатувимизча, «Уткан кунлар»да 
кайнона-келиндан х,ам кура к;айнота-келин муносабат- 
лари теранрок тал^ин этилган. Чунки отанинг таъсири 
кучлирок булган оилада табний равишда барча муаммо- 
лар ечимн унга келиб богланади. Отабек ва Зайнабнннг 
кутилмаган равишда очилиб сузлашиб утирганлари ус
тидан чик;кан Узбек ойим тусатдан углига карата бундай 
дейди: «Иккаласига бир пардан куйлаклик ол! Бирини 
паст, бирини баланд килма, бу хотининг булганда ул х,ам 
куз очиб курганинг... Зайнаб, сен мен билан жур-чи, х;ожи 
отанг чакирянтилар».

Юсуфбек х,ожи ва Зайнаб уртасида шундан кейин кеч- 
ган мулокот кайнота-келин муносабатлари кандай мезон- 
лар асосига курилмоги зарурлигига урнакдир, намуна- 
дир. Х,ожи Зайнабга Кумуш билан эгачи-сингилдек ах,ил 
булиши зарурлигини уктиради:

-  Эгачи-сингил булиб кетарсиз-а? -  деб такрор сурадн 
кайин ота.

-Билмадим...
-  Нега тагин билмай колдинг?
Зайнаб бир мунча вак;т уйланиб колди.
-  Карс икки кулдан чикадир, -  деди Зайнаб, -  мен 

яхши булганим билан опам ёмон булса, х,озирги берган 
ваъдамдан нима фойда булсин....

-  Бошка гапларни юшглингга келтирма, кизим. Мар- 
гилонлик келин билан сенинг бизга 5̂ еч фарк?[аринг й ^ ,  ик- 
кавларинг х;ам боламизнинг кушоги -  боламизсиз!

Таъкидлаш жоизки, бу мураккаб вазиятда Юсуфбек 
х,ожи энг тугри йулни танлайди. Зеро, фарзандларининг 
саодатини, оиласининг хотиржамлигини уйлаган ота уз- 
гача йул тутиши мумкин х,ам эмас эди. Бирок; шу уринда 
Зайнабнинг бадгумонлигига, келажакда ундан ёмонлик 
чикишига ишора борлигини пайк;аш кийин эмас. Унинг 
«мен яхши булганим билан опам ёмон булса», деган суз
лари бу фикримизни тасдиклайди. Вах,оланки, шаркона

ахлок; талаби айбни узгадан эмас, узидан кидирмок,ни 
такозо этади. К^олаверса, Юсуфбек х,ожидек х,урматли 
одам, бунинг устига турмуш уртогининг падари бузрук- 
вори насих,атига «хуп» дейиш урнига эътирозларини бил- 
дириш х,ам келинлик одоби доирасидан йировдир.

Энди Юсуфбек дожи ва Кумуш муносабатларига оид 
биргина лавх,а: «Кумуш уялиб зургагина салом берди ва 
Юсуфбек х;ожининг ящнига келиб буйин эгди. Х,ожи 
кули билан Кумушнинг елкасига к;ок;иб суйди ва Кумуш- 
нинг манглайига тегизиб олган уз кулини уиди:

-  Бизнинг Маргилонда х,ам шундай келинимиз бор 
экан-ку, биз билмай юрган эканмиз-да, -  деб теварагига 
караб кулинди ва кулини дуога очди».

Бу уринда икки нуктага эътибор каратмок; зарурати 
бор. Биринчиси -  адиб «Маргилонда х,ам» деганда бирги
на «х;ам» юкламасини куллащ оркали Юсуфбек х^ожининг 
юксак адолатига ишора килади. «Х,ам» юкламаси замири
да «Тошкентда х;ам» деган маъно яширинганини найкаш 
кийин эмас. Бу билан дожи Кумушга иззат курсатиш ба
робарида Зайнабнинг х,ам х,урматини жойига куяди.

Иккинчи нукта: Юсуфбек х;ожи Кзш[ушнинг нешона- 
сига теккан уз кулини уиишидир -  бу чинакам миллий 
урф, тобора унутилиб бораётган удум. Кадим-кадимдан 
оталар уз кизларига, келинларига булган мех,рларини шу 
тарзда намоён этганлар: уларнинг нешонасидан бевосита 
буса олмай, ана шу нешонани силаган уз кулларини ун- 
ганлар.

Умуман, «Уткан кунлар»ни, таъбир жоиз булса, 
миллатнинг :?̂ усну малох,атини х,ам, кабодатини х,ам 
узида х,акконий акс эттирган ойнага, узбек халк;ининг 
кадриятларию рух;иятини, орзу-идеалларию армонларини 
узида мужассам этган бадиий комусга киёслаш мзгмкин. 
Роман миллий маънавиятимизнинг узига хос кирралари 
бетакрор бадиий талк;ин этилгани жих,атидан х;ам адабиё- 
тимиз тарихида алох,ида урин тутади.

МАЪНАВИЙ ЖАСОРАТ ТИМСОЛЛАРИ 

Мух,аббат ва садок;ат сабоги

Толей кулган халк;миз. Бунда заррача муболага йук;. 
Негаки, комил инсон тимсоли сифатида курсатса ар- 
зийдиган юзлаб, х;атто минглаб фарзандлари бор узбек 
халк;ининг. Маънавият, мух,аббат, садок;ат, вафо, ибо, х,аё... 
Дунёнинг айрим халк;ларида бундай тушунчаларнинг 
узи х,ам, х,атто уларни ифодалайдиган сузлар х,ам мав
жуд эмас. Бахтимиз шундаки, булар бизда к;адрият дара
жасига кутарилган. Шундай фазилатлардан ма^^румлик 
биз узбекларда айб саналади. Мух,тарам Президентимиз 
Ислом Каримов таъбири билан айтганда, «Нафа^ат уз 
шеърлари, балки бутун хаёти билан узбек аёлининг маъ
навий киёфасини намоён этган» Зулфияхоним миллати- 
мизнинг ана шу сифатларни узида тулаконли мужассам 
этган комил фарзанди, ардок;ли ижодкоридир..

«Бах,ор келди сени суроклаб...» Х,ар йили бах,орнинг 
илк куни -  Зулфияхоним таваллуд айёмида бу дил изх^ори 
шеърият мух,иблари кунглида акс садо беради... Негаки, 
Зулфияхоним ва бах,ор эгизак тушунчалардир. Бу фак;ат 
шоира тугилган сана билангина боглик; эмас. Таъбир 
жоиз булса, унинг ижодини миллий шеъриятимизнинг 
узига хос бах,ори, дея таърифлаш мумкин. Одамзот ва та- 
биат мутаносиблигини шоира мана бу тарзда васф этган 
эди;

На масъуд у;узур бу, ёруг жау^он бу -  
Ер, Инсон бао^ор-ла цовушган онлар!

Зулфия адабиёт майдонига конида яшаш завк;и жу- 
шиб, дилида севги тулкини тошиб кирди. Асарлари мил
лий шеъриятимизда бамисоли нафис ба5«;ор чечаклари буй 
к}фсатганидан дарак берди. Шеърлари адабиёт мухлисла- 
рини з^ига бутунлай ром этди; ижодий истик;боли порлок 
эканини курсатди. Машх,ур адибу шоирлар эътирофи х,ам 
бу фикрни тасди^лайди: ижодкорнинг «х,ар парда -  сатри 
х,аётий шашмакомлардир» (Гафур Гулом); у «узбек аёли- 
нинг калбини кашф этди» (Аскад Мухтор); «х,ар янги шеъ- 
рида илгарилади» (Миртемир); мухдблар унинг «Х,ижрон 
кунларида» шеърий т5шламини, «Уни Фарх,од дер эдилар» 
достонини ёд олиб, бир-бирига укиб юрди» (Озод Шара- 
фиддинов); «асарлари бамисоли сунмаган олов ёхуд тирик 
гулдасталар каби авлодлардан авлодларга ута олди» (Аб
дулла Орипов).

«Уни Фарх,од дер эдилар» (1943), «Х,ижрон кунлари
да» (1944), «Х,улкар» (1947), «Уйлар» (1965), «Висол» 
(1972), «Йиллар, йиллар...» (1975) шеърий туиламлари 
шоиранинг ижодий камолотига далилдир. «Мушоира», 
«Углим, сира булмайди уруш», «К^озогистон уланлари», 
«Мен чизолмаган сурат» шеърлари шоирага шух,рат кел- 
тирди.

Мух,аббат аталмиш беба?^о неъмат туфайли Зулфияхо- 
ним такдири элимизнинг ато^ли шоири Х,амид Олимжон 
билан туташди; ижодда у билан ж}фовоз булди, бетакрор 
асарлар яратди. Афсуски, «бахтли мух,аббатни куйлаган 
сози улим ханжарига тегди» -  суюкли умр йулдоши, фар
зандларининг отасидан ногох,оний айриликни, кунгли- 
даги чунг изтиробни шоира ана шундай ифодалаган эди. 
К^анчалик огир булмасин, бу мусибат уни синдира ол- 
мади. Дилбандлари Х,улкар ва Омонга «Сен ус -  соглом, 
бецайгу эркам, Му^аббатим бошингга соя», дея узбек 
онасига хос улуг фазилатни намоён этди. Шоиранинг бу 
давр ижодида куюк; бир дард тасвирини кузатиш мумкин. 
Бу дард, бу изтироб унинг назмида ёркин образ, юрак-

ни уртайдиган таъсирчан бадиий талкин, кунгилга як;ин, 
халк;она ифода оркали намоён булди:

Куз очгани цуймайди алам,
Бошим цуйсам куйдирар болиш. 
Юпатолмас китоб ва цалам,
Мисраларим кутарар нолиш.

Тогдай деб уйлаган юраги к;уш бошича эканини х,ис 
этган, енгаман деган сари тобора ортиб борувчи гам-алам 
юки огирлик килган кезлар, табиийки, шоира х,аётида кун 
булган. Заифлиги 5^оким келган дамларда у датго узини 
х,ам ёмон к}фди; майда х,ислар измида к;олишдан саьутанди. 
1^увончларини хасрат кемирган онларда сабр тона билди. 
Сабр одамзодга зийнат багишлаши аён. Бирок; кунгил де
ган яратик ?̂ ар доим х,ам инсоннинг хо?«;ишига буйсуна- 
вермайди. Фирок; айрим х,олларда одамнинг к;аддини эгиб 
куйиши, метиндек иродасига заха етказиши х,ам мумкин. 
Зулфия шеърларидаги согинч, изтироб, нолиш ох,англари 
ана шундай огир рух,ий кечинма мах,сули эканини таъкид- 
лаш керак:

Согинганда излаб бир нишон,
К^абринг томон олар эдим йул. 
Келтирардинг менга бир замон,
Энди щ р  чог мен элтаман гул.

«Курганмидинг кузларимда ёш» сарлав5^али бу шеър- 
да лирик к;ах,рамон рух,ияти х,амда табиат х,одиса-лари уз- 
гача бир уйгунликда тасвирланган. Тиник осмон... Суюк- 
лисининг азиз хоки ётган к;абр бошида узок колиб кетган 
мах,бубанинг ру?(;ий х,олатига мос равишда етиб келган 
парча булутнинг ках,рамонимиз юрагидай калкиши; аёл 
кузида ёш кургач, у х,ам дув-дув ёш тукиши... Накадар 
дардга йугрилган мисралар! Фирок дардида йиглаётган 
аёл ва сел тукаётган ёмгир -  согинч изтиробини бу кадар

таъсирчан киёс оркали тасвирлаш учун ижодкор калбида 
кандайин туфонлар юз курсатмоги так;озо этилади?! Фо- 
жиа шундаки, улар канчалик йигламасин, ёрдан садо йук;, 
келдингмн, дея бош кутара олмайди.

Энг мух,ими, шоира турмушнинг аччик; синовларини 
сабру матонати билан енга олди. К^айгу х,аёт билан эгиз 
тугилганини англади. Кечаги кун ортга, эртангиси ол- 
динга бошлаши х,ак;идаги теран хулоса унга далда бер- 
ди. «Огир, бенаф уйдан юрак безганда Сени куйлайман, 
х,аёт!» -  деган некбин т)Ьстамга келди. Уйкусиз тунларни 
ижод аталмиш нур, чирок билан ёритди. Шеъриятни мул- 
кидаги сийму зар сифатида эъзозлади. Унинг эътикодича, 
«Шарк -  шоир макони, шеър -  юрак кони». Шу боне 
нимаики ёзса, х,аётга дойр ёзди, кунгил тубидан ёзди ва 
буни инсоний калбининг тебраниши, деб билди. Орзу
лари -  карвон, сарбони ишонч булди. Юртбошимиз Ис
лом Каримов таъбири билан айтганда: «...гам-андух, ва 
х,асратларни матонат билан енгиб, тогдек бардоши билан 
вафо ва садокат рамзига айланди» {И. Каримов. Юксак 
маънавият -  енгилмас куч. -Т.: «Маънавият», 2013, 167- 
бет). Бу айни ^^акикатдир. Мана бу мисралардаги сами- 
мият укувчини бунга аник ишонтиради:

Х,ижронинг цалбимда, созинг цулимда,
Х,аётни куйлайман, чекинар алом.
Тунлар тушимдасан, кундуз ёдимда,
Мен щёт эканман, щётсан Сен о̂ ам!

Шоира она халкига булган севгисини чинакам бой- 
лик, деб билди. «Дунё ичра топган дунёмсан, халким!» 
дея ифтихор килди. Дили шоир х,ассос эл фарзанди эка- 
нини, унинг олдидаги бурчини бир дам булсин унутмади. 
«Халк калбидай бир гузал шеърга Етармикан х,еч качон 
кучим», деб она элининг кадри нечоглик юксак эканини 
изх,ор этди; ана шу юксакликка интилди.

Дунёнинг кай бир мамлакатига сафар килмасин, она 
юрт мух,аббатини, она халкининг истакларини шеърга 
солган ижодкор кейинчалик Югославия, Хитой, Япония, 
Шри Ланка, Миср сафарлари давомида бу мавзуни бойит- 
ди, такомилга етказди. Жумладан, «Халкимга айтар суз- 
ларим» шеърида шоира ифтихор билан бундай ёзган эди:

Йул юрдим, согиндим, тукилди байтим 
Хорижнинг шомлари, сщарларида,
Эзгу истакларинг жаранглаб айтдим 
Осиё, Африка минбарларида.

Натижада узбек шоираси юксак шеърий асарлари 
учун жа>^он адабий жамоатчилиги эътирофини козонди. 
Жавох;арлаъл Неру номидаги (1968) ва Нилуфар (1971) 
халкаро адабий мукофотларига сазовор булди. Болга- 
рр1янинг «Кирилл ва Мефодий» ордени (1972) билан 
такдирланди. Энг эътиборли жих,ати, у Узбекистон Халк 
шоири унвонини узи эришган мукофотларнинг энг улуги, 
деб билди.

Зулфия опанинг энг катта бахти миллатимиз муста- 
килликка эришган саодатли кунларни кургани, бу улуг 
неъмат нашидасидан бах,раманд булганидир. Зеро, «Фу- 
сункор сузга, инсонни гузалликлар сари чорловчи, дунё- 
ни кашф этувчи бадиий сузга булган мухаббат чугини илк 
бор калбимга солган -  опам эди», деган шоира юртимиз 
мустакилликка эришгач, янада баракали ижод кила бош- 
лади. Мана бу эътироф х,ам буни тасдиклайди:

Келдинг-эй, Истицлол, истицбол булиб, 
К,албимга насиминг билан йул солдинг.
Сен шу )(ур назмга ихтиёр бериб,
Мен огир булутдек бир ёгиб олдим...

Истиклол шарофати билан биз миллатимизнинг 
бошка буюк истеъдодлари сингари ардокли шоирамиз 
Зулфияхонимни х,ам чинакамига кадрлаш имконига эга

булдик. Зулфия опанинг шеърияти х,ар доим навкирон 
ижодкорларга, айникса, салох,иятли ёш истеъдодларга 
бетакрор назмий сабокпар бериб келаётир. Шоиранинг 
«Мен куёшдан узиб берай сенга бир парча, Юрагимдан 
узган сингари..» деган сузлари гуё ижоддаги издошлари- 
га к,аратилгандай... Шоира номида давлат мукофоти таъ- 
сис этилиб, ижодда унинг анъаналарини муносиб давом 
эттираётган юзлаб кизларимиз ана шу мукофотга сазовор 
булаётгани ана шу издошлик самарасидир.

Бир шеърида «Саксон йил ловуллаб сунмаган утман», 
деган Зулфия она шеъриятни к;исмат деб билган, калами 
билан миллий адабиёт, маънавият равнакига муносиб 
хизмат кила олган ижодкор эди. Шоиранинг мана бу суз
ларига эътибор беринг;

Бу назм богига киролмас хазон,
Бизни мщ в этолмас завол лашкари,
Мен кетсам мунгаймас умрим цачон,
Бу боглар... бир боглар булади у^али...

Зулфия опанинг узи х,ам шеърлари, достонлари би
лан улкан бир назм богини барно этиб кетди. Дарх,акикат, 
токи миллат ва унинг шеърсевар фарзандлари бор экан, 
бу бог хазон билмагай, унга завол лашкари дахл кила ол- 
магай. Миллий шеъриятимиз, адабиётимиз боги, сузсиз, 
Зулфия она орзу килган юксак макомга кутарилажакдир.

Давлатимиз рах,бари Ислом Каримовнинг «Узбекис- 
тон Халк шоири Зулфия таваллудининг 100 йиллигини 
нишонлаш тугрисида»ги карори халкимизнинг, зиёли- 
ларимизнинг айни кунглидаги иш булди. Зеро, Зулфия- 
хоним сабру матонат рамзи булган х,аёти билан х,ануз 
мух,аббат ва садокатдан сабок бериб келаётир. Маънавий 
жасорат тимсоли булган пок эътикоди, улмас асарлари 
билан авлодлар калбида мудом барх,аётдир.

МЕЗОН

Янги замон узбек адабиёти, адабиётшунослиги тари- 
хида Узбекистон К;ах,рамони Озод Шарафиддиновнинг 
тутган урни алох,ида. Унлаб китоблар, юзлаб илмий, 
илмий-публицистик маколалар, киркдан ортик; таржима 
асарлар бу улуг олим меросининг нечоглик; салмо^ли эка- 
нидан далолат беради. Энг мух,ими, бу асарлар, нафак;ат 
адабиётимиз ва адабиётшунослигимиз, балки миллий 
маънавиятимиз ривожига х,ам муносиб х,исса булиб ку- 
шилди.

Озод Шарафиддинов наинки маш?^ур олим, мох,ир 
педагог ва сало?^иятли таржимон, шунинг баробарида 
мустах,кам эътикодли ва катъиятли шахе сифатида х,ам 
жуда куп фазилатлар сох,иби эди. Утган асрнинг сунгги 
йилларида к;анд касаллиги боис икки оёгидан ажралган, 
бунинг устига куриш куввати заифлашиб к;олган устоз 
олим узининг метин ирода сох,иби эканини намоён этди. 
Мух;тарам Президентимиз таъбири билан айтганда, «Ана 
шундай огир шароитда х,ам бу инсон «Жах,он адабиё
ти» журналининг бош мух,аррири сифатида уз бурчига, 
эътикодига содик; к,олиб, лупа ёрдамида журнал мате- 
риалларини тах,рир 1далиб бориш билан бирга, киркдан 
ортик; йирик роман ва к;иссаларни узбек тилига таржима 
килгани, албатта, х,ар кандай одамни х,ам 5^айратга солиши 
табиий. Озод ака бу билан х,ам кифояланмасдан, респуб- 
ликамиздаги матбуот нашрларида, радио-телевидение- 
да, турли тадбир ва анжуманларда миллий маънавияти
мизнинг узига хос жих,атлари, буюк аждодларимизнинг

бебах,о мероси, мустакилликнинг маънавий асосларини 
мустах,камлаш х,ак;ида купдаб чицишлар килди. Унга 
як;ин салмокли китоблар ёзди.

Х,аётининг аксарият кисми шифокорлар назоратида, 
огир, тинкани куритадиган муолажалар остида утади- 
ган одамнинг шундай улкан жасорат курсатиб яшагани, 
эх,тимол, кимгадир афсона булиб туюлиши мумкин. Ле- 
кин бу кишининг соглиги ва кайфиятидан доимо хабар- 
дор булиб, бу йулда кулидан келган ёрдамни аямаган 
барча инсонлар бунинг лфсона эмас, ?^акикат эканини, 
бизнинг орамизда бутун борлигини маънавият ва маъ- 
рифатга багишлаган ана шундай мард ва жасур бир шахе 
яшаб утганини яхши билади» {И. Каримов. Юксак маъ
навият -  енгилмас куч. -Т.: «Маънавият», 2013, 168-169- 
бетлар).

Му}^тарам Юртбошимизнинг олимни «Мен билган ва 
х,урмат киладиган маънавий жасорат сох,ибларидан»,- дея 
таърифлагани, давлатимизнинг олий мукофоти -  «Узбе
кистон Ках,рамони» унвонига сазовор булгани устознинг 
мамлакатимиз маънавий юксалиши йулидаги буюк хиз- 
матлари муносиб даражада эътироф этилгани исботи
дир.

Профессор Озод Шарафиддиновнинг илмий фаолия- 
ти кенг киррали. Олим миллий уйгониш даври ва замо- 
навий адабиётимиз буйича эътиборга молик тадки^отлар 
яратди. Адабий-танкидий мак,олалар, эсселар, адабий 
портретлар, очерклар ёздилар. Биргина шеършунослик 
борасидаги хизматларининг узиёк; устоз олимнинг шеъ- 
риятни канчалар нозик тушунишидан, фикрлаш мицёси 
нечоглик, кенг, тах,лил этиш салох,ияти нак;адар кучли эка- 
нидан далолат беради.

Озод Шарафиддинов шеъриятга узига хос мезонлар 
асосида ёндашади. Бу мезонларнинг биринчиси ва 
олим асарларининг асл мох,иятини акс эттирадигани
-  х,акик;атпарастлик. Ана шу мезон уни адабиётдаги,

хусусан, шеъриятдаги уртамиёначиликни фош этишга 
ундади. Буни профессор Бегали Косимов куйидагича 
бах,олаган эди: «Табиат унга (Озод Шарафиддиновга
-  Н.Ж) адабиётни нозик х,ис килиш ва муносиб бадолаш 
салох,иятини х,амда уни руй-рост айтиш жасоратини бер
ди. Унинг ижодда уртамиёналикка, «кулмак давралар»га 
(А. Орипов ибораси) то^ати йук эди... Лекин х,амиша ижо- 
ди ва фаолияти «к;иличнинг дами»да кечди. Чунки у ур- 
тамиёна яшай олмасди, уртамиёна сева олмасди. Айрим- 
лардек кунглидагини яшира олмасди. Дилидаги тилида 
эди». {Озод Шарафиддинов замондошлари хотирасида. 
-Т.: «Узбекистон», 2007, 52-53-бетлар)

Олимнинг илк асарлариданок; шеъриятимизнинг юк
сак чуккиларга кутарилишига халакит бераётган кам- 
чиликларга эътибор каратиши сабабини х,ам ана шу 
х,акикатиарастлик мезони билан изох,лаш мумкин. Унинг 
«...баъзан заиф шеърларнинг остида аток;ли, хизмат кур- 
сатган, х,атто йирик шоирнинг имзоси туриши»ни таас- 
суф билан таъкидлаши боиси х,ам шунда. Номдор муал- 
лифлар томонидан ёзилган, уша замон мафкурасига дар 
жихатдан мос, лекин бадиият талабларига жавоб бера 
олмайдиган битиклар х,акида «Шеърми шу асар? Поэзия 
борми унда?», деган х,акди саволларни фак;ат Озод Шара
фиддинов сингари фах,мида мезони бор олимгина уртага 
ташлаши мумкин эди уша замонда.

«Х,ар кандай шеър поэзия булавермайди, -  деб ёзади 
олим. -  Агар поэзиянииг мох,ияти вазн ва туроьутардан, 
кофия ва аллитерациялардангина иборат булганда, 
маълум бир маънони маълум бир ох,ангда ифодалашдан 
нарига утмаганда, дунёда шоирликдан осонрок; иш бул
мас эди. Агар шундай булса, уртача саводи бор, эси бутун 
х,ар кандай одамни бир х,афта укитиб, бинойидек шоир 
к,илиш мумкин буларди. Унга х,атто чиройли ухшатиш- 
лар, аник; сифатлашлар, оригинал метофоралар тониш йу- 
лини хам ургатиб куйса буларди. Х,олбуки, бундай эмас.

Поэзия газетанинг информация жанридан фарк килади. 
Шоирлик -  инсон фаолиятининг энг к;ийин, мураккаб 
томонларидан биридир. Шоир деган одам уткир фикр 
юритиш кобилиятига, шоирлик талантига эга булиши 
лозим. Талант булмаса, :?̂ ар канча уринган билан чина
кам поэзия намуналарини яратиб булмайди». {О. Ша
рафиддинов. Замон, цалб, поэзия. -Т.: Бадиий адабиёт 
нашриёти, 1962, 14-бет. Бундан кейин ушбу китобдан 
олинган ицтибосларнинг фацат сау;ифаси цавс ичида кел- 
тирилади)

Орадан к;арийб ярим аср муддат 5^ган булса х,ам, ус
тоз шеършуноснинг бу фикрлари ах,амиятини заррача 
х,ам йукотган эмас. Х,ар сафар бу сузларни укиганимда 
бир х,аваскор к;аламкаш тенгдошимнинг ижодкор- 
лик даъвоси эсимга тушади. Камина унга: «Сизнинг 
кораламаларингизда адабиётга дахлдорлик йук;. Бу ёз- 
ганларингиз нари борса хабар мак;олалар ёзадиган жур- 
налистнинг машклари» десам, «Йук, мен машх,ур ижод
кор буламан», дея бах,слашарди. Орадан йиллар утиб, 
уша танишим китоб чикарди. Менга олиб келиб: «Сен- 
дан шоир чикмайди», дегандингиз. Мана китобим нашр 
этилди. Мен шоир булдим», деб иддао килди. «Хафа 
булмангу, эдтимол, яна унлаб китоблар чикарарсиз, аммо 
бу кораламаларингизда шоирлик истеъдодининг учкуни 
х,ам к5финмаяпти», дегандим ушанда. Х,озир уша тенгдо- 
шим уз кобилиятига х,ар жих,атдан муносиб ишини топ- 
ди -  койилмаком тадбиркорга айланди... Бу вокеа устоз 
Озод Шарафиддиновнинг юкоридаги фикрлари х,аётда 
уз тасдигини минглаб марта топганига биргина далил, 
холос.

Х,акикатпарастлик -  мунаккид учун мух,им фази- 
лат. Агар адабий танкид билан шугулланадиган олим 
х^акикатпараст булмаса, бадиий ижоддаги халтурага, 
шеъриятдаги назмбозликка бефарк караса, х,еч качон ада
биётнинг равнакига хизмат кила олмайди. Аксинча, унинг

заволига сабабчи булиши мумкин. Устоз шеършуноснинг 
«Замон, калб, поэзия» китобидан урин олган «Лирика 
х,ак;ида мулох,азалар» мацоласида х,ам х,ак;икатпарастлик 
фазилати яккол куринади. Лирикада индивидуаллик- 
ка, узига хосликка интилиш зарурлигини таъкидлаган 
олим «Х|ар бир шеър -  у х,аётимизнинг кайси томонига 
багишланган булмасин, турмушимизнинг кайси сох,асини 
акс эттирмасин -  шоирнинг кашфиёти булиши лозим», 
деб х,исоблайди.

Х,акик;атпараст шеършунос сифатида устоз олим ут
ган асрнинг эллигинчи йиллари шеъриятига хос икки 
камчиликни алох,ида ажратиб к}фсатган эди. Булардан би
ринчиси -  жонли инсон туйгуларини, х,ис-5^аяжонларини, 
фикрларини ифодалашдаги примитивлик, иккинчиси эса
-  замондошимизнинг маънавий дунёсини бутун бойлиги 
ва мураккаблиги билан ифодалай олмаслик. Бу камчили- 
кларнинг бугун яратилаётган айрим шеърий асарларда 
х,ам учрашини устоз шеършуноснинг назм тараккиётига 
хос ь^онуниятларни нозик илгаши, нуктадонлиги билан 
изохдаш мумкин.

Маълумки, шуролар замонида шеърият олдига бахт ва 
шодликни куйлаш вазифаси куйилган эди. Гам-андухни, 
армон ва изтиробни тасвирлаш ёхуд шеърият олдига шун
дай талабларни куйиш кунгилсиз 01д1батларга олиб кели- 
ши мукаррар эди. Уша мураккаб шароитда образ яратиш- 
да теран уй, э)^тиросли завк, енгил х,азил катори х,асрат 
ва мунгдан х,ам фойдаланишга даъъат этиш адабиётшу- 
носдан чинакам жасоратни талаб к;иларди. К^аловини то- 
пиб, ана шундай талабни куя олгани х,ам устоз олим учун 
х,акикат }̂ ар нарсадан устун булганини курсатади.

Шеършуносликдаги Озод Шарафиддиновга хос ик- 
кинчи мезон -  юксак профессионал бнлимга асослан- 
ган талабчанликдир.

Озод Шарафиддинов шеър чинакам юксак поэзия да- 
ражасига кутарилиши учун индивидуал услуб ва стил-

ларнинг ранг-баранглиги, бойлигига эришмок; зарур, 
деб х,исоблайди. Фалсафий мулох,азаларни х,ам, чук;ур 
уйларни х,ам, драматизм билан сугорилган кечинмалар- 
ни хам ифодалашга, йирик масштабли, кабарик; образлар 
яратишга имкон берадиган услублар кераклигини таъ
кидлайди. Шеъриятнинг хам, умуман, адабиётнинг хам 
асосий услуби ягона, у хам булса социалистик реализм, 
деб эълон килинган бир замонда бундай талабни куйиш 
осон булмагани аён. Бундай талабни фак;ат Озод Шара
фиддинов сингари фахмида мезони бор олимгина уртага 
куйиши мумкин эди уша замонда.

Шеършунос олим утган асрнинг эллигинчи йил- 
лари лирикаси хак;ида мулохаза юритар экан, унинг 
тарак;к;иётига тусик булаётган куйидаги беш йирик кам- 
чиликни кайд этади: 1) жимжимадор, баланнарвоз стиль; 
2) сохта стиль; 3) тасвирнинг гоят рангсизлиги, адабий 
нриёмларнинг камбагаллиги, такрорнинг устунлиги; 4) 
тасвир воситаларининг ночорлиги; 6) шеърий техника 
масалаларининг диккат марказидан четда колаётгани. Бу 
сингари камчиликлар шеъриятимизнинг бугунги вакил- 
лари ижодида хам учраши шеършуносликда бундай та- 
лабчанлик мудом зарурлигини курсатади.

Олим шеършунослигига хос учинчи мезон -  изла- 
нувчанлик. У шеъриятда изланиш рухи хукмрон були- 
ши зарур, деб хисоблайди. Шеършуноснинг фикрича: 
«Санъат, поэзия хамиша санъаткорнинг вокеликка ян- 
гича муносабатидан, янгича карашидан, янгича фикрла- 
шидан бошланади» (15). Муттасил изланиш, хар бир 
шеърда бирон янгилик кашф килишга интилиш рухи 
Миртемир ижодида кучли эканини таъкидлаган олим ёш 
истеъдодларни ундан )фганишга ча^иради. Миллий шеъ- 
риятимиздаги бунинг акси булган, изланиш ва кашфиёт 
рухидан махрум, баёнчиликка асосланган асарларни кес- 
кин танкид килади. Шеърият хаётий вокеликни шунча- 
ки кайд килувчи эмас, ундаги хеч ким пайк;амаган, хали

узгалар сезишга улгурмаган поэтик гузалликларни инки- 
шоф этиш йулидан бориши зарурлигини ук;тиради.

Мунаккид наси5^атгуйлик, дидактизмга берилиш 
Куприна шеърларнинг х,уснига дог булиб тушаётгани- 
ни, курук баёнчиликка, тавсифга интилиш, поэтик каш- 
фиётлар урнига хаётий фактларни кайд килиш билан 
чекланиш х,оллари куплаб учраётганини аник мисоллар 
билан танкид килади. Замондош шоирлар шеърлари 
тахдили асосида ижод ах,лини поэзиянинг умумий савия- 
сига путур етказадиган, уни канотдан мах^рум килиб, ри
торика ва декларацияга айлантирадиган иллат -  иллюс- 
трациячиликдан, яъни юзаки тасвирийликдан сакланиш 
зарурлиги }^акида огохдантиради.

Поэзиянинг интеллектуаллиги -  ижоддаги изланув- 
чанлик самарасини белгиловчи бош омил. Бирок бу ту- 
шунча х,ар доим х,ам адабиётшунослар, шоиру адиблар 
томонидан турлича талкин этилган, унга муносабат 
х,ар хил булган. Озод Шарафиддиновнинг бу борадаги 
нуктаи назари хам узига хос. Жумладан, олим бундай 
ёзади; «Баъзилар поэзиянинг интеллектуаллиги деганда, 
гоят мураккаб ташбехдарни, бених,оя мавх,ум фикрларни 
тушунишади. Менимча, бу тугри эмас. Чинакам интел- 
лектуаллик х,аёт х,акидаги мулох,азаларнинг чукурлиги ва 
оригиналлигида куринади»(28). Бу мавзуда бах,с юритган 
олим лирикада интеллектуаллик чукур булиши поэзияда 
фалсафий лириканинг кучайишига, з^кир ум}ТУ1лашмалар- 
нинг купайишига олиб келишини алох,ида таъкидлайди.

Озод Шарафиддинов шеършунослигига хос туртин- 
чи мезон -  ёш истеъдодларни куллаб-кувватлаш, 
уларнинг ижодий камолотига канот багишлашдир. 
«Замон, калб, поэзия» китобидаёк олим шеъриятимиз ри- 
вожида ёшларнинг х,иссаси катта булаётганидан, поэзия
нинг эртасига ишонч ва умид билан караш мумкинлиги- 
дан бех,ад кувонган эди. Устоз шеършуноснинг Абдулла 
Орипов, Эркин Вох,идов сингари XX аср узбек шеърияти-

нинг забардаст вакиллари, адабиётимиз ках,рамонларини 
илк шеърлариданок; куллаб-кувватлагани, уларнинг ижо
дий камолотига к;анот багишлагани бунинг далилидир.

Умуман, Озод Шарафиддиновнинг шеърият х,ак;и-даги 
тадк;ик;отлари шеършунос кандай булиши кераклиги, 
ноэзияни ба}«;олашда к;ай бир мезонларга таяниш зарзф- 
лиги, шеъриятнинг миллий маънавиятимиз ривожидаги 
урни >;ак;ида теран хулосалар чик;ариш имконини бера
ди. Ишонч билан айтиш мумкинки, худди ана шу фази- 
латлари боис олимнинг бошк;а асарлари катори шеърият 
та)^лилига оид илмий ишлари 5̂ ам мудом миллий адабиё
тимиз ва маънавиятимиз равнак;ига, шеършуносларнинг 
янги нав1̂ ирон ва салох,иятли авлодларини тарбиялаб 
етиштириш ишига муносиб хизмат килаверади. Маъна
вий жасорат сох,иби сифатида юксак эътироф к;озонган 
устоз олим илмий меросини кенг куламда тадк,ик, этиш 
адабиётшунослигимиз олдида турган галдаги мух,им ва- 
зифалардандир.

